
BOSHLANGʻICH SINFLARDA TEXNOLOGIK JIHOZLAR 
TAYYORLASH ZARURIYATI

Jabborova O.M.
Pedagogika fanlari bo‘yicha falsafa doktori (PhD)

Maktabgacha va boshlang‘ich ta’lim  kafedrasi dotsenti,
Qahhorjonova Q.F.

 talaba.

Tayanch so’zlar: boshlang‘ich ta’lim, boshlang‘ich sinf, texnologik jihozlar, zaruriyat, imkoniyat, 
bilim, ko‘nikma.
Ключевые слова: начальное образование, начальные классы, технологические средства, 
необходимость, возможности, знания, навыки.
Key words: primary education, primary school, technological tools, necessity, opportunities, 
knowledge, skills.

РЕЗЮМЕ:
Ushbu maqolada boshlang‘ich sinflarda texnologik jihozlar tayyorlash zaruriyati mazmuni va 
ahamiyati to‘g‘risida fikr yuritilgan.
РЕЗЮМЕ:
В данной статье рассматриваются содержание и значение необходимости изготовления тех-
нологических средств в начальных классах.
SUMMARY: 
This article discusses the content and importance of the necessity of preparing technological tools 
in primary school classes.

Yangi O‘zbekiston taraqqiyoti sharoitida boshlang‘ich ta’limni rivojlantirish 
muhim ahamiyatga ega.[1;3]. Buning uchun boshlang‘ich sinflarda o‘quv 
jarayonini yangicha yondashuvlar asosida tashkil qilish  taqozo etiladi. Shu 
jihatdan bu o‘rinda boshlang‘ich sinflarda texnologik jihozlar tayyorlash 
zaruriyati masalasi tahliliga e’tiboringizni tortamiz.

Boshlang‘ich sinflarda texnologik jihozlar mazmuni. “Texnologiya” 
atamasi yunoncha bo‘lib “Texno”, ya’ni mahorat, san’at, “logos” fan so‘zlaridan 
olingan bo‘lib, atama sifatida biror ishda mahoratda yoki o‘qitish jarayonida 
qo‘llaniladigan yo‘llar, usullar hamda yondashuvlar majmuini anglatadi [2;500]. 
Shu jihatdan boshlang‘ich sinflarda texnologik jihozlarni tayyorlashda texnika, 

mahorat va o‘qitishning o‘ziga xos usullariga yondashish anglashiladi. Mazkur 
o‘rinda texnologiya atamasi bizning yondashuvimizga ko‘ra, boshlang‘ich 
sinflarda o‘qitishning turli jihozlari, namunalari va vositalarini tayyorlab, 
amaliyotga joriy etish ma’nosida qo‘llaniladi. Shu jihatdan boshlang‘ich sinflarda 
o‘quv-tarbiyaviy texnologik jihozlarni tayyorlash mohiyati quyidagilar bilan 
belgilanadi:

1) o‘quv jihozlarini mahorat bilan tayyorlash;
2) o‘quv jihozlarini qulay, oson va o‘quvchilar imkoniyatlariga mos bo‘lgan 

materiallardan tayyorlash;
3) o‘quv jihozlaridan foydalanishning dizayn imkoniyatlarini tarkib toptirish.
Boshlang‘ich sinflarda texnologik jihozlarni tayyorlashda mahorat bilan 

yondashish asosiy masala hisoblanadi. Bunda boshlang‘ich sinf o‘qituvchisi 
o‘zining individual mahorati va metodik tajribasiga tayanadi. Aynan mana 
shunday yondashuv oliy pedagogik ta’lim jarayonida bo‘lajak boshlang‘ich 
sinf o‘qituvchilarining o‘quv jihozlarini tayyorlash mahoratini tarkib toptirishni 
taqozo etadi.

Boshlang‘ich sinflarda o‘quv jihozlarini texnologik talablar asosida 
tayyorlashda ularning qulay va oson metodikaga asoslanishi hamda o‘quvchilarning 
imkoniyatlariga mos tayyorlanishiga e’tibor beriladi. Bunda maktabda mavjud 
hom ashyolar, uskunalar va jihozlardan oqilona foydalanishga asoslanish 
maqsadga muvofiq bo‘ladi. Maktab laboratoriyasining imkoniyatlaridan 
foydalangan holda texnolgik jihozlarni tayyorlash tavsiya etiladi.

Boshlang‘ich sinflarda o‘quv va tarbiyaga oid texnologik jihozlarni tayyorlashda 
asosiy talablardan biri dizayn hisoblanadi. Unga ko‘ra, tayyorlangan texnologik 
jihozlar sifatli, estetik munosabat uyg‘otuvchi va sanitariya-gigiyena talablariga 
javob berishi kerak. Shu jihatdan texnologik jihozlar dizayn talablariga asoslanishi 
bilan an’anaviy va innovatsion o‘quv jihozlaridan farqlanish xususiyatiga ega.

Diqqat qilinsa, boshlang‘ich sinflarda o‘quv va tarbiya jarayoniga oid 
texnologik jihozlarni tayyorlash mohiyati yangicha va individual yondashuvlar 
majmuini tashkil qiladi.

Boshlang‘ich sinflarda texnologik jihozlarni tayyorlash imkoniyatlari. 
Mamlakatimiz boshlang‘ich ta’lim bosqichida o‘qitishning rang-barang 
texnologiyalari amal qilmoqda [3;7]. Shu jihatdan boshlang‘ich sinflarda 
texnologik jihozlarni tayyorlash imkoniyatlarini idrok etish va bunday o‘quv 
vositasini amaliyotga tadbiq etish muhim ahamiyatga egadir. Mazkur texnologik 
jihozlarni tayyorlashning quyidagi imkoniyatlariga e’tibor berish kerak:

1) boshlang‘ich sinf o‘qituvchilarining individual imkoniyatlari;
2) umumiy o‘rta ta’lim maktabining individual imkoniyatlari;

3) klasterli yondashuvning imkoniyatlari.
Bugungi kunda boshlang‘ich sinf o‘qituvchilari o‘ziga xos imkoniyatilariga 

ega. Ular bu borada mavjud hom ashyolardan jihozlar tayyorlash tajribasini 
o‘zlashtirgan. Shu jihatdan har bir boshlang‘ich sinf o‘qituvchilari qog‘oz, qarton, 
plastilin va turli ikkilamchi metal xom ashyolardan o‘quv jihozlari tayyorlash 
tajribasiga ega ekanligini ta’kidlash lozim. Shu sababli oliy pedagogik ta’lim 
jarayonida bo‘lajak boshlang‘ich sinf o‘qituvchilarini ana shunday individual 
imkoniyatlardan foydalangan holda texnologik jihozlarni tayyorlash ko‘nikmasini 
tarkib toptirish dolzarb bo‘lib turibdi.

Mamlakatimiz umumiy o‘rta ta’lim maktablarini laboratoriyalar bilan 
ta’minlash, ularda zamonaviy o‘qitish vositalarini tayyorlash hamda foydalanish 
imkoniyatlarini tarkib toptirish jarayoni kechmoqda. Shu jihatdan bizning 
kuzatishimizga ko‘ra, har bir umumiy o‘rta ta’lim maktabida texnologik jihozlarni 
tayyorlashning ichki imkoniyatlari mavjud. Masalan, mamlakatimizning barcha 
umumiy o‘rta ta’lim maktablarida keyingi paytlarda rabotatexnika jihozlarini 
tayyorlash tajribasi tarkib topa boshladi. Mana shunday imkoniyatlardan 
foydalangan holda umumiy o‘rta ta’lim maktablarida texnologik jihozlarni 
tayyorlash va ulardan o‘quv hamda tarbiya ishlari jarayonida foydalanish 
maqsadga muvofiq bo‘ladi. 

Chirchiq davlat pedagogika universiteti pedagoglari va mutaxassislari 
tomonidan o‘qitishning pedagogik ta’lim innovatsion klaster tizimi ishlab 
chiqilib, amaliyotga keng joriy etildi[4;36]. Bu usulga ko‘ra, ta’lim va tarbiya 
jarayonida foydalaniladigan vositalarni tayyorlashda hamkorlikka asoslaniladi. 
Shu jihatdan boshlang‘ich sinflarda texnologik jihozlarni tayyorlash jarayonida 
klaster usulidan foydlanish va bunda umumiy o‘rta ta’lim maktablari biriktirilgan 
oliy pedagogik ta’lim muassasalari professor-o‘qituvchilari bilan hamkorlik qilish 
amaliy samarani beradi. Chunki texnolgogik jihozlarni tayyorlashda mazkur toifa 
professor-o‘qituvchilarning nazariy va amaliy tajribalariga tayanish kutilgan 
samarani beradi.

Diqqat qilinsa, boshlang‘ich sinflarda texnologik jihozlarni tayyorlashning 
imkoniyatlari keng ko‘lamlidir. Bu borada ta’kidlab o‘tilgan aniq imkoniyalardan 
foydalanish tavsiya etiladi. 

Boshlang‘ich sinflarda texnologik jihozlardan foydalanishning 
ahamiyati. Boshlang‘ich sinflarda o‘qituvchi yoki mutaxassislar guruhi 
tomonidan tayyorlangan o‘quv va tarbiya jarayoniga oid texnologik jihozlardan 
foydalanishning ahamiyatini idrok etish maqsadga muvofiq bo‘ladi. Bunda 
quyidagilarga e’tibor berish kerak:

1) boshlang‘ich sinflarda texnologik jihozlardan foydalanish o‘quvchilarning 
qiziqishi va faolligini oshiradi;

2) boshlang‘ich sinf o‘qituvchilarining jihozlar tayyorlash bo‘yicha texnologik 
mahorati oshib boradi;

3) o‘quv va tarbiya jarayoniga oid yangi avlod texnologik jihozlarga ega 
bo‘linadi.

Boshlang‘ich sinflarda texnologik jihozlardan foydalanish o‘quvchilarda 
bilim va tarbiya olishga bo‘lgan qiziqishni oshiradi. Chunki texnologik jihozlar 
muayyan mexanik qonuniyatlar asosida ishlovchi qurilmadir. Shu jihatdan, 
masalan, biz tomonimizdan ishlab chiqilgan “Chiqindilar qutisi” texnologik 
jihozi o‘zining ixcham qurilmasi, ishlash mexanikasi va oddiy hom ashyolardan 
tayyorlanishi bilan o‘ziga xos xususiyatlarga egadir. Mazkur texnologik jihoz 
boshlang‘ich sinf o‘quvchilarida o‘ziga xos qiziqish uyg‘otganligi tajriba-sinov 
ishlarimizda ma’lum bo‘ldi.

Boshlang‘ich sinflarda texnologik jihozlarni tayyorlash o‘qituvchilarning 
mahoratini oshirib borish omillaridan biridir. Unga ko‘ra, boshlang‘ich 
sinf o‘qituvchilari mexanik qonuniyatlar asosida harakatlanuvchi turli 
qurilmalar tayyorlash vositasida o‘zlarining kasbiy va metodik malakalarini 
takomillashtirishga erishadi. Shu jihatdan oliy pedagogik ta’lim jarayonida 
bo‘lajak boshlang‘ich sinf o‘qituvchilarining mavjud va aniq hom ashyolardan 
o‘quv texnologik jihozlarini tayyorlash ko‘nikmasini tarkib toptirish dolzarb 
bo‘lib turibdi. Chunki bu bilan bo‘lajak boshlang‘ich sinf o‘qituvchilarini 
yangi avlod texnolgik jihozlarini tayyorlashga yo‘naltirish imkoniyatlariga ega 
bo‘linadi. 

Mamlakatimizda boshlang‘ich sinf o‘qituvchilarining umumiy boshlang‘ich 
ta’lim jarayoniga texnologik jihozlarni tadbiq etish o‘quv va tarbiya jarayonida 
yangi avlod jihozlariga ega bo‘lish bilan ahamiyatlidir. Har bir o‘quv yilida 
tayyorlangan texnologik jihozlar muayyan o‘quv-texnik vositalarning majmuini 
tashkil qiladi. Buning natijasida boshlang‘ich sinflarda va maktab laboratoriyasida 
yangi avlod o‘quv texnologik jihozlarning majmuiga ega bo‘lishga erishiladi. Shu 
sababli texnologik jihozlarni tayyorlash va ulardan foydalanishning ahamiyatini 
idrok etish boshlang‘ich ta’lim jarayonidan sifat ko‘rsatkichlariga erishish 
vositalarini kashf etish bilan bog‘liq masaladir.

E’tibor berilsa, boshlang‘ich sinflarda texnologik jihozlardan foydalanishning 
ahamiyati o‘quvchilarning bilimlarini qiziqish voasitasida kuchaytirish, 
o‘qituvchilarning mahoratini yuksaltirish va yangi avlod o‘quv jihozlariga ega 
bo‘lish bilan belgilanadi.

Boshlang‘ich sinflarda texnologik jihozlarni tayyorlash va ulardan foydalanish 
metodikasini ishlabl chiqish masalasi ham zaruriyat bo‘lib turibdi. Shu jihatdan 
mazkur masalada bizningcha quyidagilarni belgilab olish maqsadga muvofiq 
bo‘ladi:

1) texnologik jihozlar tayyorlanadigan hom ashyolar, uskunalar va ikkilamchi 
texnik materiallarning namunaviy ro‘yhatini belgilab olish;

2) texnologik jihozlar tayyorlash va ularga qo‘yiladigan metodik talablarni 
aniqlab olish;

3) boshlang‘ich sinflarda texnologik jihozlar tayyorlashdan foydalanish 
metodikasini ishlab chiqish.

Aynan mana shunday yondashuv boshlang‘ich sinflarda texnologik jihozlarni 
davlat ta’lim standartlari va talablari asosida ishlab chiqish hamda ulardan 
metodik jihatdan to‘g‘ri foydalanish imkoniyatlarini beradi. Shu jihatdan mazkur 
masalalar bo‘yicha ilmiy ishlanmalarni yaratish dolzarb bo‘lib turganligini eslatib 
o‘tish joiz. 

Boshlang‘ich sinflarda o‘quv va tarbiya jarayoniga oid texnologik jihozlardan 
foydalanishning zaruriyati eng avvalo boshlang‘ich ta’limda sifat ko‘rsatkichlariga 
erishish masalasi bilan bog‘liqdir. Mazkur sifat ko‘rsatkichlarida boshlang‘ich 
sinf o‘quvchilarining bilim, ko‘nikma va faoliyat layoqatini tarkib toptirish 
negiz hisoblanadi. Shu jihatdan muayyan hom ashyo, uskuna va ikkilamchi 
texnik metallardan tayyorlangan texnolgik jihozlar har bir o‘quv fani bo‘yicha 
o‘quvchilarning bilimini chuqurlashtirish, ularning ijodiy ko‘nikmasini tarkib 
toptirish va mustaqil faoliyatga o‘rgatish jarayonida muhim omil bo‘lib xizmat 
qiladi. Bu borada ilmiy, amaliy va metodik ishlanmalarni yaratish dolzarb bo‘lib 
turibdi.

Shunday qilib boshlang‘ich sinflarda texnologik  jihozlar tayyorlash va 
ulardan foydalanish zaruriyati ta’limda sifat ko‘rsatkichlariga erishish masalasi 
bilan bog‘liqdir. Mazkur jarayondan an’anaviy va innovatsion o‘quv texnologik 
jihozlarini tayyorlash va foydalanish tajribasi texnologik jihozlar bilan boyitiladi. 
O‘quv va tarbiya jarayoniga oid texnologik jihozlar muayyan qurilma shaklida 
tayyorlanib, mexanik qonuniyatlarga asosan xarakatchanlik xususiyatlariga ega 
ekanligi bilan yangi avlod o‘quv jihozlari majmuiga kiradi.

